
Berge, Høyanger kommune



Nypensjonert-bondeentusiast

Fakta:
Erling Berge er 62 år og fersk førtidspensjonert mjølkeprodusent på Berge i Høyanger kommune. 
Han overtok bruket etter foreldra i 1972. Erling er skild og har ingen born, og lyste difor garden ut 
for sal. Første august selde han bruket til ein nabo og no flyttar han til Vik med nyinnkjøpt bubil for 
å nyte pensjonisttilværet. Grenda Berge ligg 150 svingete meter over Sognefjorden, med nydeleg 
utsikt. I dag er i alt 5 bruk i aktiv drift . Bruket er på 64 dekar dyrka jord, og 5 daa leigejord. 
Høgdeskilnaden frå nedst til øvst er heile 140 meter, og på det brattaste skiftet er hellingsgraden 
heile 45 ”, Mjølkekvoten er på 79.006 liter, og såleis større enn det garden har får grunnlag for. 
Erling har difor valt å ikkje fylle kvoten heilt, og har hatt omlag 12 årskyr med avdrått kring 6000 
kg. Oksekalvane har han selt som foringskalvar. I tillegg til gardsdrifta er han oppfinnar av Berge 
grasfordelar, som har erstatta mangt eit tungt tak i siloen. Dei siste åra har grasfordelaren gitt eit 
pent tilskot til inntekta frå garden. Fjøset er eit tradisjonellt båsfjøs frå 50-talet med tårnsiloar. 
Fjøset vart påkosta på 70- talet og vert no utvida for å romme kyrne til den nye eigaren. Til garden 
høyrer både eg nyrestaurert stølshus og kårhus, og Erling har sikra seg bruksrett til desse i 15 år 
framover. Banda til Berge vert såleis ikkje kutta for godt.

Ingress
Erling er ein engasjert bonde, og tok kontakt då han såg innslaget om prosjektet ”Kva kjenneteiknar
effektive bruk?” i Bondebladet. ”Bønder er for lite interesserte i fakta, kor mange set seg ned og 
reknar på tala dei får frå rekneskapslaget?” spør han. ”Målet med drifta er å gjere mest mogleg ut av
garden utan at det kostar for mykje”.

Penn og blyant
Sjølv arva han interessa for rekning av faren Odd, og tidlegare førte han rekneskapen sjølv. Bruket 
har vore med i driftsgranskingane sidan 50-talet, og han kan syne fram årlege É registreringar på alt 
frå slåttedato og arbeidstimar til innkjøpt gjødselmengde og spreiedato.

Vedlikehald og reparasjonar av kvar enkelt maskin vert noterte i ei loggbok. ”KSL er ikkje noko 
nytt, det har vi drive på med sidan 50-talet. Registreringane gjer gardsdrifta meir interessant, og ein 
lærer mykje av å følgje med frå år til år. ”Tala frå driftsgranskingane syner at driftsoverskottet på 
Berge har lege om lag 20.000 kroner over samanlikningsgruppa kvart år. Når utskrifta frå banken 
kjem går han igjennom denne og sjekkar at ho stemmer med bilaga. Deretter set han bilaga inn i ein 
perm etter datoen på kontoutskrifta. Slik vert det lett for rekneskapsføraren å halde oversyn, og 
pengar spart. ”Å tenkje er halve arbeidet” seier Erling, og legg til at fjøstida er beste tida for 
planlegging. Då gjer ein nemleg rutinearbeid slik at tankane kan vere andre stader. Det betyr ikkje at
du sjølv kan vere andre stader, ein lyt konsentrere seg om ein ting om gongen.

I det før omtala prosjektet finn vi at ”Mjølk minus får” er eit viktig effektivitetsmål. Erling har laga 
seg ein enkel regel. Kvar månad studerer han periodeutskrifta og summerer kor mange kg kraftfor 
han har brukt til mjølkekyrne. Kraftforet vert så rekna om til kg og prisen sett til kr 3. 
Tommelfingerregelen er at kostnaden han då kjem fram til ikkje må utgjere meir enn "4 av brutto 
mjølkeoppgjer i månaden. Mjølk minus kraftfår er såleis eit viktig resultatmål på Berge. Årsutskrift 
buskap syner at Erling brukar 273 færre liter kraftfor enn samanlikningsgruppa pr årsku, sjølv om 
meierileveransen er 515 liter høgare. Med 12 årskyr og kraftfårpris på 3 kr/kg utgjer dette i 
underkant av 10 000 kroner. Når Årsutskrifta ligg føre kontrollerer han kraftfor mengda rapportert i 
kukontrollen mot mengde innkjøpt og reknar ut avviket. Års-utskrifta syner at det går med 26 liter 
kraftfor pr 100 kg mjølk. Kyrne får ikkje meir enn 8,5 kg kraftfor etter kalving. Mjølkeprisen er 4 



øre lågare enn samanlikninggruppa sidan kyrne kalvar om hausten. Kalvingstida heng saman med at
bruket ikkje har beiteareal.

Grovforet er nøkkelen
Erling legg stor vekt på grovforkvalitet og grovfor -opptak. Han har rekna ut at grovfor-opptaket 
ligg på 11 liter pr ku og dag, og grovforet består av surfor av engfrøblanding og tørt høy. Kyrne får 
3 liter høy kvar dag i inneforingsperioden, og høyet er viktig både for foropptak og helse. Prøver av 
grovforet syner eit energiinnhald på 0,89 liter pr kilo tørrstoff, og 4,6 kg får pr liter. Energiinnhaldet
er i klassen høgt. PBV ligg på —8, noko som heng saman med det låge gjødselforbruket. Jorda på 
Berge er kaliumrik, så storparten av den innkjøpte gjødsla er kalksalpeter. Innkjøpt gjødselmengd 
utgjorde siste året berre 20 kg pr dekar. Trass i dette ligg avlingen på 450 liter pr daa, 100 liter over 
samanlikningsgruppa i driftsgranskingane.

Nøkkelen til å spare gjødselkostnader ligg i god utnytting av husdyrgjødsla. Nedgravde i røyrgater 
gjer at han kan spreie gylle på all dyrkajorda, om lag 6 tonn pr dekar. Med dette opplegget vert 
kapasiteten stor, opptil 100 m? pr dag. Erling har hatt for vane å fjerne ein fjellknaus kvart år, og 
slik klarer han å fornye enga med om lag åtte års mellomrom. Jorda vert brakka om hausten, med 
fresing og isåing neste vår.

Helse og fruktbarheit
Årsutskrifta syner 0,41 behandlingar pr årsku, litt under landsmiddelen i 2002. Erling meiner to 
grovforslag og god grovforkvalitet er viktig for helsetilstanden, og ikkje minst godt klima og 
fjøsmiljø. Kyrne vert klipte med jamne mellomrom, og fjøset og kyr vaska 3-4 gonger i året med 
høgtrykksvaskar. God isolasjon og ventilasjon er også viktig for dyrehelse og kvalitetsproduksjon, 
understrekar Erling. Årsutskrifta syner eit FS-tal på 57, og ein ikkje- omlaupsprosent på 50 for 
kviger og 57 for kyr. Her er resultata såleis under landsmiddelen.

Faste kostnader
Brutto grovforkostnad pr liter er eit viktig nøkkeltal. ”I dag er maskinene blitt altfor mange, så store
og tunge, denne utviklinga har teke heilt av”, seier Erling. ”Grovforet vert hausta med forhaustar, 
rundballar er altfor kostbart” . Han brukar heller 1-2 dagar lenger tid på å få jobben gjort. Store 
kostbare maskiner fører med seg både auka forsikringspremie og jordpakking. ”Maskinkostnadene 
bestemmer du i stor grad sjølv, i motsetnad til bygningskostnader, der staten styrer mykje av 
kostnadene”. Sjølv har han nytta ein lett firehjulstrekt traktor på 500 kg til fornying av enga, den 
beste investeringa på garden ifølgje han sjølv. Til innhaustinga nyttar han ein firehjultrekt 
transportar. Alle maskiner står under tak vinterstid, ikkje berre hjå Erling, men hjå naboane og. ”Har
du råd til maskiner har du råd til hus å ha dei i og”, legg han til

Glød
I alle desse åra du har drive har du engasjert deg og klart å halde gløden oppe. Kva er oppskrifta 
spør vi, og ventar å få nokre visdomsord til komande generasjonar bønder. ”Så lenge eg har ansvaret
gjer eg det eg må anten arbeidet passar inn eller ikkje. Det inspirerer meg å prøve å få mest mogleg 
ut av drifta. Gleda over å sjå det blir grønt der det før var ein fjellknaus gjev meg energi. Og få med 
at eg ikkje-har gått etter det rettleiingstenesta seier, for dei tek ikkje med kostnadssida i reknestykka
sine, berre inntektene.”

Skrive av: Bjørn Gunnar Hansen, rådgjevar Tine Meieri

































































Bilde frå Berge, med besøk av ulike fagetatar

Over frå venstre:
Atle Vallestad (husdyrkonsulent), Karl Vie(livdyr-sjef, Førde slakteri), Erling Normann 
Berge(bonde), Torbjørn Haukås(instituttleiarar, NILF Vestlandskontoret), Hans Jackob Reite(fylkes 
landbruk kontoret).

Synfaring med bonde og fagfolk på garden Berge



Bilde frå marka ein hadde synfaring

Over: ein regnfull sommar

Helling inn til 35% stigning


























